भारत सरकार
गृह मंत्रालय
राज्य सभा
अतारांकित प्रश्न संख्या 1032
दिनांक 29.07.2015/07 श्रावण, 1937 (शक) को उत्तर के लिए
मंत्रालय में अनुसूचित जाति/अनुसूचित जनजाति के रिक्त पद
†1032. श्री जुगुल किशोर:  
क्या गृह मंत्री यह बताने की कृपा करेंगे कि:

(1) क्या यह सच है कि गृह मंत्रालय में अनुसूचित जाति/अनुसूचित जनजाति कर्मचारियों के पद खाली पड़े हैं;

(2) यदि हां, तो तत्संबंधी ब्यौरा क्या है; और 
(3) क्या सरकार इन रिक्तियों को भरने के लिए कोई कारगर कदम उठा रही है और यदि हां, तो तत्संबंधी ब्यौरा क्या है?
उत्तर 
गृह मंत्रालय में राज्य मंत्री (श्री किरेन रिजिजू)
(क)  एवं  (ख) :
 जहां तक सीएसएस/सीएसएसएस/सीएससीएस* संवर्ग का संबंध है, गृह मंत्रालय समूह क और समूह ख अधिकारियों का  संवर्ग नियंत्रक प्राधिकारी नहीं है। इसी प्रकार से, सीएसएस/सीएसएसएस/सीएससीएस संवर्ग की सीधी भर्ती और पदोन्नति संबंधी घटकों के बारे में रोस्टर कार्मिक और प्रशिक्षण विभाग द्वारा रखे जाते हैं। गृह मंत्रालय केवल मल्टी टास्किंग स्टॉफ (एमटीएस), स्टॉफ कार ड्राइवर (एससीडी) और कैंटीन स्टाफ के पदों के लिए संवर्ग नियंत्रक प्राधिकारी है।  गृह मंत्रालय (मुख्य) में मल्टी टास्किंग स्टॉफ (एमटीएस), स्टॉफ कार ड्राइवर (सामान्य ग्रेड) और कैंटीन स्टाफ  के ग्रेडों में अनुसूचित जाति का कोई पद रिक्त नहीं है। तथापि, अनुसूचित जनजाति श्रेणी में एमटीएस के 05 पद और एससीडी का 01 पद रिक्त है। कैंटीन स्टाफ के मामले में  अनुसूचित जनजाति श्रेणी का कोई पद रिक्त नहीं है। 

राज्य सभा अता. प्रश्न संख्या 1032
(ग) :
 अनुसूचित जनजाति श्रेणी में रिक्त पदों को भरने के लिए मंत्रालय द्वारा उठाए गए कदम निम्नानुसार है:-

	पद
	गृह मंत्रालय (मुख्य) में अनुसूचित जनजाति श्रेणी के रिक्त पदों को भरने के लिए उठाए गए कदम

	एमटीएस
	अनुसूचित जनजाति श्रेणी के रिक्त पदों को भरने का मामला कार्मिक और प्रशिक्षण विभाग के पुन: प्रशिक्षण एवं पुन: तैनाती प्रभाग के साथ उठाया गया था जिन्होंने यह सूचित किया है कि वे इन रिक्तियों के लिए स्टॉफ उपलब्ध कराने की स्थिति में नहीं है। तत्पश्चात, इस मामले को कर्मचारी चयन आयोग के साथ उठाया गया है ताकि इन पदों को सीधी भर्ती के माध्यम से भरा जा सके।  

	एससीडी (सामान्य ग्रेड)
	स्टॉफ कार ड्राइवरों के मामले में, कार्मिक और प्रशिक्षण विभाग ने सूचित किया है कि उनके सरप्लस पूल में अनुसूचित जनजाति श्रेणी का कोई भी व्यक्ति उपलब्ध नहीं है और उन्होंने भर्ती नियमों के अनुसार रिक्ति को भरने के लिए अपनी अनापत्ति दे दी है।  रिक्ति को प्रतिनियुक्ति/आमेलन के माध्यम से भरे जाने के लिए उक्त को सभी मंत्रालयों/विभागों के बीच तीन बार परिचालित किया गया था। तथापि, अनुसूचित जनजाति श्रेणी का कोई पात्र उम्मीदवार उपलब्ध नहीं हो सका। इस मामले को बंदोबस्त महानिदेशालय, रक्षा मंत्रालय के साथ उठाया गया है ताकि इस रिक्ति को अनुसूचित जनजाति श्रेणी के भूतपूर्व सैनिकों के पुन: नियोजन के माध्यम से भरा जा सके।  


* सीएसएस : केन्द्रीय सचिवालय सेवा
 सीएसएसएस: केन्द्रीय सचिवालय आशुलिपिक सेवा
 सीएससीएस : केन्द्रीय सचिवालय लिपिकीय सेवा

